
SIUMUT INATSISARTUNI ILAASORTAATITAT / LANDSTINGSGRUPPEN

                                                                                                                         Nuuk 12. oktober 2009

Inatsisartut Suleriaasianni § 36, imm. 1 naapertorlugu Naalakkersuisunut apeqqut imaattoq 
matumuuna apeqqutigaara:

Naalakkersuisunut apeqqut: Sooq Naalakkersuisut siulittaasuat qaleralinniat saattuarniar-
tullu pisassinneqarnissaannut akuliunnianngila?
(Inatsisartuni ilaasortaq Hans Enoksen, Siumut)

Tunngavilersuut:
Ulluni  makkunani  pisut  ilungersunarsilluinnartut  pillugit  Naalakkersuisut  siulittaasuat  Kuupik 
Kleist piaartumik sukkasumillu akuleruttariaqalerpoq. Avannaani qaleralinniat tassalu Uumman-
nami  Upernavimmilu   aalisartut,  aammalu   sulisartukkormiut   ilungersunarluinnartumik  atuga-
qarneranni.

Avannaani ilaqutariippassuit ullormiit ullormut akisussaassuseqangitsumik inuutitaanerat akueriin-
narsinnaajunnaarparput makku pissutigalugit.

Aalisartut isertitassaminnik annaasaqarnerat kiap taarsissavai? Aammalu akiligassat aningaaseri-
vinnut ESU-mullu ingerlaavartut  kiap akilissavai? 

Sulisartukkut isertitassaminnik annaasaqarnerat kiap akilissavai?  Meeqqat inuussutissaqarnissaat 
kiap isumagissavai? 

Aalisartukkut  aningaaserivinnut  akiligassaat  kiap akilissavai?  Assersuutitut  taasakka  akiligassat 
ilissi  taava  taarsiisariaqarpusi  aalisartut  sulisartukkullu  inuutissarsiorsinnaajunnaarneranni! 
Kisianni   soorunami  qularinngivippara  oqassasusi   inuit  namminneq  akilissagaat!  aap  uanga 
qularinngivippara namminneq akilissagaat periarfissineqarunik pisassinneqarlutik pigunik kiisalu 
sulisartut suliassinneqarunik.

Kisianni  taamaaliorusunngilasi  inuit  pisortanik  isumagineqarnissaat  soqutiginerugunarparsi. 
Pisummi  Avannaani  ilungersunarluinnaraluartut  soqutiginngivillugit  Naalakkersuisoqatigiinni 
ingerlavusi.  Ilissimi  ajornartorsiuteqarasilu  ajornartorsiutiginngilasi  Qaammammumi 
aalajangersimasunik isertitaqarassi  ajornartorsiunngivippusi!   tamannalu  pissutigalugu aalisartut 
piniartut sulisartullu ajornartorsioraluarpata suuppat?

Pisut  ilungersunarluinnartut  piaartumik  aaqqinneqarnissaat  piumasariniarparput.  Inuimmi 
pineqarput, ilaatigut ullormiit ullormut inuuniarniartut tassalu aalisartut piniartut sulisartullu.

Aamma  taamatorluinnaq  pisoqarpoq  Sisimiuni  saattuarniartut  eqqarsaatigalugit  piaartumillu 
aamma aaqqiivigineqarnissat sulissutigisariaqarparsi!

Naalakkersuisut  siulittaasuat  piaartumik  akuleruttariaqalerputit!  aalisartut  piniartut 
sulisartukkormiullu  inuunerat  atugaallu  ilungersunarsilluinnartut  asuli  tusaanngitsuu-
saarlugit pinersi  isiginngitsuusaarinersilu naammalerpoq!  

